

   	       
[bookmark: _Hlk212552036][bookmark: _Hlk173145596]     Врз основа на член 19 од Законот за аудио и аудиовизуелни медиумски услуги („Службен весник на РМ“ бр.184/13, 13/14, 44/14, 101/14, 132/14, 142/16, 132/17, 168/18, 248/18 и 27/19 и „Службен весник на РСМ“ бр.42/20, 77/21, 154/23, 55/24 и 193/24) и Одлуката за објавување на јавен конкурс, арх.бр.03-4885/1 од 19.11.2025 г., Советот на Агенцијата за аудио и аудиовизуелни медиумски услуги објавува



ЈАВЕН КОНКУРС
за избор на директор и на заменик на директорот на АВМУ


1. [bookmark: _Hlk213848965][bookmark: _Hlk212552240] Се објавува јавен конкурс за избор на директор и на заменик на директорот на Агенцијата за аудио и аудиовизуелни медиумски услуги (Агенцијата), со мандат од 5 (пет) години.

I.    	
          2.  Кандидатот за директор/заменик на директорот на Агенцијата, освен општите услови предвидени во Законот за работните односи, треба да ги исполнува и посебните услови утврдени во Законот за аудио и аудиовизуелни медиумски услуги, и тоа:
· да е државјанин на Република Северна Македонија (РСМ);
· да има завршено високо образование (ВСС);
· да има работно искуство од најмалку осум години во областа на комуникологијата, новинарството, информатиката, културата, економијата или правото;
· да има искуство во раководење со организација од најмалку четири години;
· [bookmark: _Hlk212554620]да не бил член во органи и тела на политичкa партија и да не бил избрано или именувано лице, функционер кој раководи со орган на државна управа, министерство и раководен орган на јавно претпријатие и акционерско друштво, основани од државата во период од 10 години, засметано наназад од годината во којашто ја поднесува кандидатурата;
· кандидатот за директор/заменик на директорот на Агенцијата, неговиот брачен другар или вонбрачен другар, како и блиски роднини во права линија до второ колено, не можат да имаат дел на акции, директно или индиректно во организации што извршуваат активности што директно спаѓаат под надлежност на Агенцијата и
· да не му е изречена мерка на безбедност забрана за вршење професија, дејност или должност.

3. Директорот на Агенцијата и заменик на директорот на Агенцијата се професионално ангажирани во Агенцијата. Со избраниот кандидат за директор на Агенцијата и заменик на директорот на Агенцијата, ќе се склучи договор за вработување во Агенцијата, на определено време од 5 години, со полно работно време.

4. Распоред на работното време: од понеделник до петок. 
5. Дневно работно време: од 07:30/08:30 часот до 15:30/16:30 часот.
6. Неделно работно време: 40 часа.

7. [bookmark: _Hlk213676207]Основната нето плата според Правилникот за бруто плата и други надоместоци на Агенцијата за аудио и аудиовизуелни медиумски услуги (Пречистен текст) арх.бр.01-952/1 од 07.03.2025 г. изнесува:
· 161.690,00 денари, за директор на Агенцијата и
· 148.435,00 денари, за заменик на директорот на Агенцијата.


8. Кандидатот за директор/заменик на директорот на Агенцијата, треба да ги достави следните документи, и тоа:
· уверение за државјанство;
· доказ за завршено високо образование;
· потврда/доказ за работното искуство за условот од точка 2 алинеја 3 од конкурсот; 
· потврда/доказ за искуство за условот од точка 2 алинеја 4 од конкурсот; 
· изјава заверена на нотар со која кандидатот потврдува дека не бил член во органи и тела на политичкa партија и не бил избрано или именувано лице, функционер кој раководи со орган на државна управа, министерство и раководен орган на јавно претпријатие и акционерско друштво, основани од државата во период од 10 години, засметано наназад од годината во којашто ја поднесува кандидатурата;
· изјава заверена на нотар со која кандидатот потврдува дека кандидатот, неговиот брачен другар или вонбрачен другар, како и блиски роднини во права линија до второ колено, немаат дел на акции, директно или индиректно во организации што извршуваат активности што директно спаѓаат под надлежност на Агенцијата;
· [bookmark: _Hlk213666248]потврда издадена од Централниот регистар на РСМ дека во моментот на поднесување на пријавата не му е изречена мерка на безбедност забрана за вршење професија, дејност или должност (не постара од 6 месеци) и
· [bookmark: _Hlk214013838]кандидатура (во која ќе го наведе своето работно искуство и достигнувања во областа за која е стручен). 

9. Потребната документација, кандидатот за директор/заменик на директорот на Агенцијата ја доставува во оригинал или како копија заверена на нотар. Секој од пријавените кандидати на јавниот конкурс има право да достави и друга документација за сопствено презентирање.	

10. Рокот за пријавување на кандидатите по јавниот конкурс трае 15 (петнаесет) работни дена сметано од наредниот ден од денот на објавувањето во дневните весници.

Изборот на кандидатот за директор и на кандидатот за заменик на директор на Агенцијата ќе се изврши во рок од 45 (четириесет и пет) дена, по истекот на рокот на пријавување на кандидатите.
Некомплетните и ненавремено поднесени документи, како и документите кои кандидатот за директор/заменик на директорот на Агенцијата нема да ги достави во оригинал или како копија заверена на нотар, нема да се разгледуваат.
Документите се доставуваат во затворен плик со назнака: „За конкурс за избор на Директор на АВМУ“ односно „За конкурс за избор на заменик на директор на АВМУ“, по пошта или директно во архивата на Агенцијата од 08:00 до 16:00 часот, на ул.„Македонија“ бр.38, 1000 Скопје, Палата Панко Брашнаров.
[bookmark: _Hlk195624758]Дополнителни информации, во врска со објавениот јавен конкурс, може да се добијат од следните лица: Цветанка Митревска на тел:02/3103-405 и м-р Билјана Панева-Парлеева на тел: 02/3103-423.

